
BOSNA I HERCEGOVINA

FEDERACIJA BOSNE I HERCEGOVINE

ZENIČKO-DOBOJSKI KANTON

OPĆINA DOBOJ JUG

OPĆINSKO VIJEĆE
Broj:01-05-1-638/14.

Dana:27. 06. 2014. godine.

I   Z   V   O   D        I   Z         Z    A    P    I    S    N    I    K   A

Sa osamnaeste sjednice VI saziva Općinskog vijeća Doboj Jug koja je održana dana 26. 06. 2014. godine ( četvrtak ) sa početkom u 16  sati i 30 minuta  u sali Općinskog vijeća u Matuzićima.

Sjednici Vijeća prisutni su vijećnici : Begić Adin, Sprečo Enes, Aličić Izudin, Škiljo Hasan,  Škiljo Nermin,  Skulić Armin, Hozić Eldin ,Tukić Mirnes,  Šečić Hajrudin , Avdić Nijaz,  Skulić Esmir, Arnaut Emira i  Skulić Fahir . 
Pored vijećnika sjednici Vijeća prisutni su :sekretar Vijeća Melisa Šahbegović, Općinska načelnica Jasminka Begić, izvjestioci Edin Hrvić, Edin Hadžić, Afan Aličić, dr Emir Čabrić, Adil Krličević sekretar  MZ Mravići, predsjednik Savjeta MZ Matuzići Safet Aličić, Begić Miralem , te predstavnik Smart televizije.
Sjednicu je otvorio predsjedavajući Općinskog vijeća  i konstatovao da na sjednici prisustvuje svih 13 vijećnika,   što je dovoljan broj  za rad i odlučivanje shodno odredbama Statuta i Poslovnika o radu Općinskog vijeća. Potom je predložio slijedeće    
A.USVAJANJE IZVODA IZ ZAPISNIKA SA SEDAMNAESTE  SJEDNICE   

    OPĆINSKOG  VIJEĆA
B.VIJEĆNIČKA PITANJA 

Prije prijedloga i usvajanja dnevnog reda  predsjedavajući je otvorio raspravu po podtačkama.

A) USVAJANJE IZVODA IZ  ZAPISNIKA SA SEDAMNAESTE SJEDNICE  

      OPĆINSKOG   VIJEĆA
Predsjedavajući je stavio na raspravu, u diskusiji je učestvovao vijećnik Avdić Nijaz koji je tražio da se preispita rad Komisije Općinskog vijeća za poljoprivredu i privredu te da se predlože novi kandidati, nakon čega  je sa 12 glasova ZA i 1 SUZDRŽAN donesen slijedeći  

Z   A   K   LJ   U   Č   A   K

Usvaja se Izvod iz  zapisnika sa sedamnaeste  sjednice Općinskog vijeća Doboj Jug.
Tekst Zaključka je sastavni dio zapisnika.
B) VIJEĆNIČKA PITANJA 
Odgovor na vijećnička pitanja sa prethodne sjednice nije pripremljen ni dostavljen vijećnicima.

Vijećnik Avdić Nijaz je postavio slijedeće inicijative i vijećničko pitanje:

Inicijative:

1. Upućujem inicijativu Općinskoj načelnici i  Općinskom vijeću da se omogući emitovanje sjednica Općinskog vijeća putem lokalnih TV kuća ( SMART TV, TV RA, NTV AMNA).
2. Upućujem inicijativu Općinskom vijeću da se donese Odluka o dostavljanju izvještaja stranaka koje participiraju u vlasti pri Općinskom vijeću Doboj Jug o provedenim aktivnostima u protekloj godini. Izvještaji bi se podnosili u narednoj kalendarskoj godini do 21.marta I pročitali na svečanoj sjednici, te slijedeće vijećničko pitanje:
1. Po kojem kriterijumu su formirane komisije o procjeni šteta na području općine Doboj Jug.
Vijećnik  Aličić Izudin je postavio slijedeće vijećničko pitanje:
1. Kada su posljednji puta doznačena sredstva MZ? Da li je istina da se u različito vrijeme dostavljaju transferi MZ Matuzići i MZ Mravići?

Nakon diskusija i usvajanja podtački predsjedavajući je predložio izmijenjeni dnevni red za osamnaestu sjednicu tako da 5. tačka bude 1. tačka, a sve ostale da se pomjere,te tako izmijenjen glasi: 
D N E V N I   R E D
1. Izvještaj JU“ Poliklinika sa dnevnom bolnicom Doboj Jug“ o poslovanju u 2013.godini.
2. Prijedlog Odluke o pristupanju izradi ispravke i izmjene dijela Regulacionog plana“ Poslovne zone Karuše u općini Doboj Jug

3. Prijedlog Odluke o pristupanju izradi Urbanističkog projekta „ Lokaliteta k.č. broj 15/5 i k.č. broj 16/1 u KO Matuzići u općini Doboj Jug
4. Prijedlog Odluke o odobravanju prodaje nekretnine u vlasništvu Općine Doboj Jug putem neposredne pogodbe Begić ( Ramo) Fikretu iz Matuzića.

5. Nacrt Odluke o izmjeni karte zona pogodnosti kao sastavnog dijela Odluke o određivanju zona pogodnosti i načinu utvrđivanja tržišne vrijednosti nekretnina na području općine Doboj Jug

6. Informacija o stanju u privredi za period 01.01.-31.12.2013.godine
7. Informacija o stanju na ugroženom području  općine Doboj Jug- elementarnom nepogodom-poplavom
Diskusije o predloženom izmijenjenom dnevnom redu nije bilo, nakon čega je dnevni red  usvojen jednoglasno ( 13 glasova ZA).
AD-1 Izvještaj JU“ Poliklinika sa dnevnom bolnicom Doboj Jug“ o poslovanju u 2013.godini.

Diskusije po ovoj tački dnevnog reda nije bilo, izvjestilac dr Emir Čabrić je dao par napomena iz izvještaja, osvrnuvši se na pozitivno polovanje i investiciono ulaganje, te finansiranje hitne medicinske pomoći bez učešća općine,  nakon čega je jednoglasno
 ( 13 glasova ZA) donesen slijedeći:
                                                          Z A K  LJ  U  Č  A  K 

Usvaja se Izvještaj JU“ Poliklinika sa dnevnom bolnicom Doboj Jug“ o poslovanju u 2013.godini.

Tekst zaključka je sastavni dio zapisnika.
AD-2. Prijedlog Odluke o pristupanju izradi ispravke i izmjene dijela Regulacionog plana“ Poslovne zone Karuše u općini Doboj Jug

U diskusiji po ovoj tački dnevnog reda učestvovao je vijećnik Aličić Izudin, te je jednoglasno sa 13 GLASOVA ZA usvojena slijedeća :
O   D   L   U   K   A
O pristupanju izradi ispravke i izmjene dijela Regulacionog plana“ Poslovne zone Karuše u općini Doboj Jug 

Tekst Odluke je sastavni dio zapisnika.

AD-3 Prijedlog Odluke o pristupanju izradi Urbanističkog projekta „ Lokaliteta k.č. broj 15/5 i k.č. broj 16/1 u KO Matuzići u općini Doboj Jug

Diskusije po ovoj tački dnevnog reda nije bilo nakon čega je jednoglasno sa 13 GLASOVA ZA usvojena slijedeća:
                                                          O  D  L  U  K  A
o pristupanju izradi Urbanističkog projekta „ Lokaliteta k.č. broj 15/5 i k.č. broj 16/1 u KO Matuzići u općini Doboj Jug.
AD-4-. Prijedlog Odluke o odobravanju prodaje nekretnine u vlasništvu Općine Doboj Jug  

            putem neposredne pogodbe Begić ( Ramo) Fikretu iz Matuzića.
Uvodno obrazloženje je dala Melisa Šahbegović sekretar Vijeća, diskusije po ovoj tački dnevnog reda nije bilo, nakon čega je jednoglasno (13 glasova ZA) donesena slijedeća
O   D   L   U   K   A

o odobravanju prodaje nekretnine u vlasništvu Općine Doboj Jug putem neposredne pogodbe Begić ( Ramo) Fikretu iz Matuzića, po cijeni utvrđenoj Zapisnikom o procjeni vrijednosti nekretnina.
AD-5. Nacrt Odluke o izmjeni karte zona pogodnosti kao sastavnog dijela Odluke o određivanju zona pogodnosti i načinu utvrđivanja tržišne vrijednosti nekretnina na području općine Doboj Jug.

Uvodno obrazloženje dao je Hadžić Edin, nakon toga otvorena je diskusija u kojoj su učestvovali slijedeći vijećnici Avdić Nijaz koji je tražio da se određene zone prošire, a druge da se zamijene, Aličić Izudin da se uz odluku uradi obrazloženje, te da Komisija za procjenu vrijednosti nekretnina na nacrt da svoje mišljenje, te da ova Komisija ubuduće podnosi izvještaj o svom radu, te predsjedavajući Vijeća koji je istakao da se primjedbe uvrste u prijedlog, da se provede javna rasprava kako bi se dobio  što kvalitetniji prijedlog , te je jednoglasno sa 13 GLASOVA ZA usvojen slijedeći:
Z   A   K   LJ   U   Č   A   K

1.Usvaja se Nacrt Odluke o izmjeni karte zona pogodnosti kao sastavnog dijela Odluke o određivanju zona pogodnosti i načinu utvrđivanja tržišne vrijednosti nekretnina na području općine Doboj Jug.

2. Da se vijećnicima uputi poziv za dostavu primjedbi i sugestija na nacrt ove odluke kako bi se u što skorije vrijeme izradio prijedlog gore navedene odluke.
Tekst Zaključka je sastavni dio zapisnika.
AD-6. Informacija o stanju u privredi za period 01.01.-31.12.2013.godine
Diskusije nije bilo nakon čega je  jednoglasno (13 glasova ZA) donesen  slijedeći 
  Z   A   K   LJ   U   Č   A   K

· Prima se ka znanju informacija o stanju u privredi za period 01.01.-31.12.2013.godine..
Tekst Zaključka je sastavni dio zapisnika.
AD-7. Informacija o stanju na ugroženom području  općine Doboj Jug- elementarnom nepogodom-poplavom

Diskusije po ovoj tački dnevnog reda nije bilo nakon čega   je jednoglasno  (13 glasova ZA) donesen slijedeći
Z   A   K   LJ   U   Č   A   K
Prima se ka znanju Informacija o stanju na ugroženom području  općine Doboj Jug- elementarnom nepogodom-poplavom
Tekst Zaključka je sastavni dio zapisnika.

Nakon završenog dnevnog reda Načelnica se obratila vijećnicima i zaželila im sretne ramazanske dane, te ih još jednom pozvala na Iftar u subotu.
Kako je dnevni red iscrpljen sjednica se zaključuje u 17 sati i 20 minuta . 
Sekretar Vijeća:                                                                Predsjedavajući Općinskog vijeća

Šahbegović Melisa,dipl.pravnik                                                        Adin Begić

